
Cnoi Cil 7

Cynllun y Person Perffaith

Dydy’r Person Perffaith ddim yn hoffi bod rhwyg rhyngddo fe a’r bobl amherffaith.  Achos ei fod e’n berffaith roedd e’n gwybod y byddai rhwyg, felly trefnodd e ffordd i’r bobl amherffaith fod yn berffaith yn ei olwg e eto.

Anfonodd ei Fab Perffaith, oedd yn byw gyda fe yn y lle tu hwnt i amser, i mewn i fyd amherffaith y bobl amherffaith.  Yno dioddefodd e’r gosb am y pethau sy’n eu gwneud nhw’n amherffaith.  Gallen nhw wedyn fod yn berffaith yng ngolwg y Person Perffaith.  Y cyfan oedd yn rhaid iddyn nhw ei wneud oedd credu mai fe oedd Mab y Person Perffaith, a’i fod yn gwneud hyn drostyn nhw.

· Roedd rhai pobl yn ffeindio hyn yn anodd i’w wneud, achos doedden nhw ddim eisiau cyfaddef eu bod nhw’n amherffaith.  

· Roedd pobl eraill yn cyfaddef eu bod nhw’n amherffaith, ond doedden nhw ddim eisiau help neb i’w gwneud yn berffaith.  

· Ond roedd eraill yn gwybod fod rhwyg rhyngddyn nhw a’r Person Perffaith.  Roedden nhw’n ddiolchgar ei fod e wedi eu caru gymaint nes anfon ei fab i ddiodde’r gosb am y pethau oedd yn eu gwneud nhw’n amherffaith.

Dyma gynllun y Person Perffaith i wneud y Bobl Amherffaith yn berffaith yn ei olwg e eto.

Gweddïwn

Diolch am ddod Iesu.  Amen

Bethan Teify

